
ᐅᓐᑌᕆᐅ ᐅᑭᒪᐧᐃᓐ ᐧᐊᓯᑲᓂᔭᑉ ᑲᐸᒥᓇᒃ ᐅᐧᐃᓐᑕᒪᑫᐧᐃᓐ

ᐧᐊᑌᓂᑲᓂᔭᑉ ᐊᓄᑭᐧᐃᓐ ᑲᓂᑲᓂᔥᑲᒧᐧᐊᒡ ᐧᐊᑌᓂᑲᓂᔭᑉ ᐧᐊᓯᑲᓂᔭᐱᑫᐧᐃ ᐊᓄᑭᐧᐃᓂ ᑭᐃᔑ ᒧᔥᑭᓀᐱᐃᑫᐧᐊᒃ ᐁᑭᑲᐧᑫᐧᒋᒪᐧᐊᒡ ᐅᓐᑌᕆᐅ ᐅᑭᒪᐧᐃᓐ 
ᐧᐊᓯᑲᓂᔭᑉ ᑲᐸᒥᓇᒃ ᑲᐧᐃ ᐊᓂᐧᑲᐱᑫᒧᒋᑫᐧᐊᒡ ᑕᑯ ᐧᐊᓯᑲᓂᔭᐱᑫᐧᐃ ᐊᐸᒋᑕᑲᓇᓐ ᒋᐅᔑᒋᑲᑌᑭᓐ ᐧᐊᑲ ᑭᐧᐁᑎᓄᒃ ᐅᓐᑌᕆᐅ.

ᑫᔭᐱ ᐧᐃᑭᑫᑕᒪᓐ.

ᐧᐊᑌᓂᑲᓂᔭᑉ ᐊᓄᑭᐧᐃᓐ ᐅᑭᑲᐧᑫᒋᒪᓐ ᐅᓐᑌᕆᐅ ᐅᑭᒪᐧᐃᓐ ᐧᐊᓯᑲᓂᔭᑉ ᑲᐸᒥᓇᒃ (OEB) ᒋᒥᓂᑯᒡ ᐁᐧᐃᐊᓂᐧᑲᐱᑫᒧᒋᑫᒡ ᐧᐊᓯᑲᓂᔭᐱᓂ ᒪᑭᐧᔕ 1,724 ᑭᓚᒥᑐᕐᔅ ᒋᐊᐱᑕᐱᑫᒧᒋᑲᑌᒃ ᐧᐊᓯᑲᓂᔭᑉ 
ᑕᑯ ᑲᔦ ᐧᐊᓯᑲᓂᔭᐱᑫᐧᐃ ᐊᐸᒋᑕᑲᓇᓐ ᒋᐅᔑᒋᑲᑌᑭᓐ ᐧᐊᑲ ᑭᐧᐁᑎᓄᒃ ᐅᓐᑌᕆᐅ. ᒥᑕᔑᓂᑯᐧᑕᓱ ᓄᐱᒪᑲᒥᒃ ᐃᔥᑯᓂᑲᓇᓐ ᑕᐅᒋᓴᑲᐱᑫᐃᑲᑌᐧᐊᓐ (ᑲᔦ ᐱᓂᔥ ᑯᑕᑭᔭᓐ ᑕᑭᐊᓂᐧᑲᐱᑫᐃᑲᑌᐧᐊᓐ 
ᑕᓇᐱᐧᐃᓇᓐ) ᐃᔑᑭᐧᐁᑎᓄᒃ ᐅᑲᓯᓴᑲᐃᑲᓂᒃ ᑲᔦ ᒥᔅᑯᓴᑲᐃᑲᓂᒃ. ᒥᑕᔥ ᑲᑭᐃᔑ ᐅᓀᑕᐧᑲᒃ ᒋᔑᓇᐧᑲᒃ ᐊᓄᑭᐧᐃᓐ:

• ᒪᑭᐧᔕ 303 ᑭᓚᒥᑐᕐᔅ ᑕᐊᐱᓯᓇᐧᑲᓐ ᒋᐊᐱᑕᐱᑫᒧᒋᑲᑌᒃ ᑲᔦ ᑕᔥ 230 ᑭᓗᐳᓪᑦ ᑕᐊᐱᒋᒪᑲᓐ ᐃᔥᑯᑌ ᑫᐱᒪᐱᑫᒧᒃ. ᐅᐅᐧᐁ ᑎᓄᐧᐃ ᐊᓄᑭᐧᐃᓐ ᑕᐅᒋ ᒪᒋᐊᐱᑫᒧᓐ ᑎᐧᓇᕐᐧᐃᒃ ᐧᐁᑎ ᑕᔥ ᑕᐅᒋ 
ᑭᔑᐸᐱᑫᒧᓐ ᐅᑲᓯᓴᑲᐃᑲᓂᒃ

• ᒪᑭᐧᔕ 890 ᑭᓚᒥᑐᕐᔅ ᑕᐊᐱᓯᓇᐧᑲᓐ ᒋᐊᐱᑕᐱᑫᒧᒋᑲᑌᑭᓐ ᐅᓄ 115 ᑭᓗᐳᓪᑦ, 44 ᑭᓗᐳᓪᑦ ᑲᔦ 25 ᑭᓗᐳᓪᑦ ᑫᐊᔭᐱᒋᒪᑲᑭᓐ ᐧᐊᓯᑲᓂᔭᐱᓐ ᐃᐃᒪ ᐅᓐᒋ ᐅᑲᓯᓴᑲᐃᑲᓂᒃ ᑲᔦ ᑫᐅᒋ ᐊᔭᓂᑫ 
ᓴᑲᐱᑫᐃᑲᑌᑭᓐ. ᐅᓄ ᐱᒪᐱᑫᒧᒋᑲᓇᓐ ᑕᐅᒋ ᐊᔭᓂᑫᓴᑲᐱᑫᒧᒋᑲᑌᐧᐊᓐ ᑲᐅᒋ ᐊᓄᑭᒪᑲᑭᓐ ᑫᒪ ᑫᐅᒋ ᐸᒥᓇᒧᐧᐊᒡ ᐊᔾᑦᕈ ᐧᐊᓐ ᑭᐧᐁᑎᓄᒃ ᑕᓇᐱᐧᐃᓇᓐ ᐧᐊᓴᑯᓀᓯᑲᓐ ᐊᓄᑭᐧᐃᓐ, ᐊᔕ ᑲᐅᒋ 
ᐸᒥᓂᑲᑌᑭᓐ ᑫᒪ ᑫᐅᒋ ᐸᒥᓂᑲᑌᑭᓐ ᒥᑕᓯ ᓄᐱᒪᑲᒥᒃ ᑲᔭᑭᓐ ᐃᔥᑯᓂᑲᓇᓐ

• ᒪᑭᐧᔕ 531 ᑭᓚᒥᑐᕐᔅ ᑕᐊᐱᓯᓇᐧᑲᓐ ᒋᐊᐱᑕᐱᑫᒧᒋᑲᑌᑭᓐ 115 ᑭᓗᐳᑦ  ᑲᔦ 25 ᑭᓗᐳᓪᑦ ᒋᐃᓇᐱᑫᓂᑲᑌᑭᓐ ᑭᐧᐁᑎᓄᒃ ᐅᒋ ᒥᔅᑯᓴᑲᐃᑲᓂᒃ ᑲᔦ ᑫᐅᒋᐱᒥᐊᓄᑭᒪᑲᑭᓐ. ᐅᓄ ᐱᒪᐱᑫᒧᒋᑲᓇᓐ 
ᑕᐅᒋ ᐊᔭᓂᑫᓴᑲᐱᑫᒧᒋᑲᑌᐧᐊᓐ ᑲᐅᒋ ᐊᓄᑭᒪᑲᑭᓐ ᑫᒪ ᑫᐅᒋ ᐸᒥᓇᒧᐧᐊᒡ ᐊᔾᑦᕈ ᐧᐊᓐ ᑭᐧᐁᑎᓄᒃ ᑕᓇᐱᐧᐃᓇᓐ ᐧᐊᓴᑯᓀᓯᑲᓐ ᐊᓄᑭᐧᐃᓐ, ᐊᔕ ᑲᐅᒋ ᐸᒥᓂᑲᑌᑭᓐ ᑫᒪ ᑫᐅᒋ ᐸᒥᓂᑲᑌᑭᓐ 
ᓂᑯᐧᑕᓱ ᓄᐱᒪᑲᒥᒃ ᑲᔭᑭᓐ ᐃᔥᑯᓂᑲᓇᓐ

ᒐᐸᔑᔥ ᑲᐧᐊᐸᑕᓐ ᐊᑭᐧᐃᒪᓯᓇᐃᑲᓐ ᑲᑭ ᑭᑭᓇᐧᐊᒋᐱᐃᑲᑌᓐ ᑲᐧᐃᐃᓇᐱᑫᒧᒋᑲᓂᐧᐊᒃ.

ᐧᐊᑌᓂᑲᓂᔭᑉ ᐊᓄᑭᐧᐃᓐ ᑲᔦ ᐅᑭᑲᐧᑫᒋᒪᓐ OEB ᐅᓄᐧᐁᓂᐧᐊᓐ:

• ᒋᔕᐳᓂᑲᑌᓂᑭᓐ ᐧᐊᑌᓂᑲᓂᔭᑉ ᐊᓄᑭᐧᐃᓐ ᑲᑭᐅᓇᑐᒡ ᓇᑯᒥᐧᐁᐧᐃ ᒪᓯᓇᐃᑲᓇᓐ ᑲᑭᐊᔓᑕᒪᐧᐊᒡ 
ᑫᒪ ᑫᐅᔓᑕᒪᐧᐊᒡ ᑲᑎᐱᓇᐧᐁᐧᐃᓯᓂᒡ ᐊᑭᓂ ᒋᐊᐸᒋᒋᑲᓂᒃ ᐅᑕᑭᒥᐧᐊ ᑲᐧᐃᐊᓂᓇᐱᑫᒧᒋᑲᓂᐧᐊᒃ ᑫᒪ 
ᑲᐧᐃᐊᓂᔑ ᑭᑭᓇᐧᐊᒋᒋᑲᑌᒃ ᑫᐃᓇᐱᑫᒧᒋᑲᑌᒃ ᐧᐊᓯᑲᓂᔭᐱᑫᐧᐃᓐ

• ᒋᒥᓇᑲᓂᐧᐃᒡ ᐧᐊᑌᓂᑲᓂᔭᑉ ᐊᓄᑭᐧᐃᓐ ᐧᐃᓐ ᒋᐅᓀᓐᑕᒃ ᐊᓂᓐ ᑫᐃᔑᒪᑕᓄᑲᑕᒃ ᐊᓂᐧᑲᐱᑫᓂᑫᐧᐃᓐ 
ᑲᔦ ᑲᐧᐃᐅᔑᑐᒡ ᐧᐊᓯᑲᓂᔭᐱᑫᐧᐃᑲᒥᑯᓴᓐ ᐃᐃᒪ, ᐊᓇᒥᒃ ᑫᒪ ᑲᐅᒋ ᐊᔓᑕᒧᒃ ᐅᑕᐸᓂᒥᑲᓇᒃ, ᑯᑕᒃ 
ᐱᒪᐱᑫᒧᒋᑲᓐ ᑲᐃᔑᐱᒪᐱᑫᑯᑌᒃ ᑫᒪ ᐧᐊᓇᑲᒥᑲᒃ

• ᒋᑭᑫᓐᑕᐧᑲᓂᒃ ᐊᓂᑦ ᐃᐃᒪ ᐅᑐᓇᒋᑫᐧᐃᓂᒃ ᐧᐊᑌᓂᑲᓂᔭᑉ ᐊᓄᑭᐧᐃᓐ ᐅᑐᓇᐱᑫᓂᑫᐧᐃᓐ ᒋᔑᓭᓂᒃ 
ᒥᓂᑯᒃ ᑫᐱᒥ ᐊᔭᐱᒋᒪᑲᓂᒃ ᐃᔥᑯᑌᓂ ᑲᐧᐃᓐ ᐊᐊᐧᔑᒣ 50 ᑭᓗᐳᑦᔅ ᒋᐊᐱᒋᒪᑲᓂᒃ 

• ᒋᑭᑫᓐᑕᐧᑲᓂᒃ ᑲᑭᐃᓇᒋᑫᒡ ᑫᐃᔑᐱᒪᓄᑲᑕᒃ ᐱᒪᐱᑫᓂᑫᐧᐃᓂ ᐧᐁᑎ ᐅᑲᓯᓴᑲᐃᑲᓂᒃ ᑲᔦ 
ᑲᐧᐃᐃᓇᐱᑫᓂᑲᑌᒃ ᐅᓐᒋ ᒥᔅᑯᓴᑲᐃᑲᓂᒃ ᑲᔦ ᐅᑲᓯᓴᑲᐃᑲᓂᒃ ᒪᔭ ᐱᑯ ᒋᐱᒥᓂᔕᐊᒧᐧᐊᒡ ᑲᑭᐃᔑ 
ᐧᐊᐧᐁᓇᐸᒋᑫᒡ ᑫᒪ ᑲᑭᐃᔑᐧᐃᒋᐅᓀᑕᒪᑫᒡ ᑲᑎᐱᓇᐧᐁ ᐸᒥᓇᒃ ᐧᐊᓯᑲᓂᑫᐧᐃ ᐊᓄᑭᐧᐃᓂ 

• ᒋᒪᒥᓄᐱᐃᑲᑌᓂᒃ ᐧᐊᑌᓂᑲᓂᔭᑉ ᐊᓄᑭᐧᐃᓐ ᐅᐧᐊᓯᑲᓂᔭᐱ ᐊᓂᐧᑲᐱᑫᓂᑫᐧᐃ ᐊᓄᑭᐧᐃ ᒪᓯᓇᐃᑲᓀᓯᒻ 
ᒪᔭ ᒋᐃᑭᑐᒪᑲᓂᒃ ᐊᓂᓐ ᑫᐃᔑᐱᒥᐊᓄᑲᑕᒃ ᐱᒪᐱᑫᓂᑫᐧᐃᓂᒃ ᑲᔦ ᑫᐅᒋ ᐊᔭᓂᑫ ᓴᑲᐱᑫᐃᑲᑌᑭᓐ 
ᐧᐊᓯᑲᓂᔭᐱᓐ ᑲᔦ ᒋᔕᐳᓂᑲᑌᑭᓐ ᐊᓂᓐ ᑫᑯᓇᓐ ᑲᐃᓇᑯᓂᑲᑌᑭᓐ ᐅᐅᒪ OEB ᑲᐧᐊᓯᑲᓂᔭᐱᑫᐧᐃ 
ᐊᓂᐧᑲᐱᑫᓂᑫᐧᐃ ᐊᓄᑭᐧᐃ ᐱᒥᓂᔕᐃᑲᓐ 

• ᒋᔕᐳᓂᑲᑌᓂᒃ ᑲᑭᐅᓇᑐᒡ ᒥᓂᑯᒃ ᑫᐃᔑᓭᓂᒃ ᐸᓇᒋᒋᑫᐧᐃᓂᒃ ᐅᐅᒪ ᐧᐊᓯᑲᓂᑫᐧᐃ ᐱᒪᐱᑫᓂᑫᐧᐃᓐ ᑕᑯ 
ᑯᑕᑭᔭᓐ ᐃᓇᓄᑭᐧᐃᓇᓐ

• ᒋᔕᐳᓂᑲᑌᓂᒃ ᒥᓂᑯᒃ ᓂᑲᓐ ᑲᑭᐃᔑᐅᓇᑐᒡ ᐸᓇᒋᒋᑫᐧᐃᓐ ᒋᐅᒋ ᑲᓇᐧᐁᑕᒃ ᐊᓄᑭᐧᐃᓐ ᑫᐃᓇᑭᑌᒃ

OEB ᐅᑭᐅᓇᑐᓐ ᒋᒪᒪᐧᐃ ᒪᐧᐊᒋᐃᑎᓇᓂᐧᐊᒃ

ᐅᐅᒪ ᐅᓐᑌᕆᐅ ᐅᑭᒪᐧᐃᓐ ᐧᐊᓯᑲᓂᔭᑉ ᑲᐸᒥᓇᒃ ᑎᐱᓇᐧᐁ ᐱᒥᐧᐃᒥᐧᐃᓂᑎᓱᒪᑲᓐ. ᐅᑭᐅᓇᑐᓇᐧᐊ ᑕᔥ 
ᒋᒪᒪᐧᐃ ᒪᐧᐊᒋᐃᑎᓇᓂᐧᐊᒃ ᒋᑕᔑᓐᑌᓂᒃ ᐧᐊᑌᓂᑲᓂᔭᑉ ᐊᓄᑭᐧᐃᓐ ᐅᑲᐧᑫᐧᑌᐧᐃᓇᓐ. ᒣᐧᑲ ᐊᐱ ᑭᐱᒥ 
ᒪᐧᐊᒋᐃᐧᐁᓇᓂᐧᐊᒃ, OEB ᐅᑲᓇᓇᑲᒋᑐᓐ ᑲᑭᐃᑭᑐᒡ ᑲᐧᐃᐃᓇᓄᑭᒡ ᐧᐊᑌᓂᑲᓂᔭᑉ ᐊᓄᑭᐧᐃᓐ ᑲᔦ ᐃᑭ 
ᐁᔑᐯᔑᑯᐧᐊᒡ ᐧᐁᓀᓇᒃ, ᐅᑌᓇ ᐅᑭᒪᒃ ᑕᑯ ᑕᔥ ᑫᐅᒋ ᐸᑲᒥᔥᑲᑯᐧᐊᒡ ᐅᐅᐧᐁ ᐊᓄᑭᐧᐃᓂ.

ᐧᐃᓇᐧᐊ ᑕᔥ ᐧᐊᓯᑲᓂᔭᑉ ᑲᐸᒥᓇᒧᐧᐊᒡ ᐃᐧᓇᓱᐧᐊᒃ ᒋᓇᓇᑲᒋᑐᐧᐊᒡ ᑲᑭᓇ ᑲᐱᑲᐧᑫᐧᑌᓇᓂᐧᐊᒃ ᐊᔕ 
ᑲᑭᐧᐃᓐᑌᑭᓐ, ᒥᑕᔥ ᐊᐱ ᑭᐊᓂ ᐅᓀᒋᑲᑌᒃ ᒋᔕᐳᓂᑲᑌᒃ ᐊᓂᐧᑲᐱᑫᓂᑫᐧᐃᓐ ᑲᔦ ᑎᓄ ᐊᓄᑭᐧᐃᓇᓐ, ᐃᐃᒪ 
ᐅᓐᑌᕆᐅ ᐅᑭᒪᐧᐃᓐ ᐧᐊᓯᑲᓂᔭᑉ ᐅᓇᑯᓂᑫᐧᐃᓂᒃ, 1998 (ᐅᓇᑯᓂᑫᐧᐃᓐ) ᒥᐃᒪ ᐁᐅᓐᒋ ᐅᓀᒋᑲᑌᓂᒃ 
OEB ᐧᐁᑯᓀᓐ ᑫᐸᑭᑕᔓᐧᐊᑕᑭᓐ. ᑭᔥᐱᓐ ᑕᔥ ᐧᐃᐱᑕᐧᑭᔭᓐ ᒪᐧᐊᒋᐃᐧᐁᐧᐃᓂᒃ, ᒋᑲᐧᑫᓂᓯᑐᑕᒪᓐ ᑕᔥ ᐁᐱᒋ 
ᑭᒋᓀᑕᐧᑲᒃ ᒋᓂᓯᑐᑕᒪᓐ ᐅᓄ ᑫᑕᔑᓐᑌᑭᓐ.

OEB ᐅᑲᐱᒥᓂᔕᐊᓇᓐ ᐅᓇᑯᓂᑫᐧᐃᓇᓐ ᐊᐱ ᓇᓇᑲᒋᑐᐧᐊᒡ ᓂᓯᓐ ᑫᑯᓇᓐ ᑲᑭ ᑲᐧᑫᐧᑌᓇᓂᐧᐊᒃ ᑲᐧᐃ 
ᐅᔑᒋᑲᑌᑭᓐ ᐧᐊᓯᑲᓂᔭᐱᑫᐧᐃ ᐊᓂᐧᑲᐱᑫᓂᑫᐧᐃᓐ:

• ᒋᑭᑫᑕᒧᐧᐊᒡ ᑲᐱᒥᐊᐸᒋᑐᐧᐊᒡ ᐧᐊᓯᑲᓂᔭᐱᓂ ᐃᓇᑭᑕᒪᑫᐧᐃᓂ ᑲᔦ ᐧᐁᐧᐁᓂ ᒋᐊᓄᑭᒪᑲᓂᒃ
• ᒋᐧᐃᓐᑕᒪᑲᓂᐧᐊᒃ ᑫᐃᔑᒥᓄᓭᒃ ᐅᔥᑭ ᐧᐊᓯᑲᓐ ᐯᑭᔥ ᒋᐱᒥᓂᔕᐃᑲᑌᓂᓐ ᐅᑐᓇᑯᓂᑲᓐ ᐅᓐᑌᕆᐅ ᐅᑭᒪᐧᐃᓐ
• ᓇᑯᒥᐧᐁᐧᐃ ᒪᓯᓇᐃᑲᓇᓐ ᐧᐊᑌᓂᑲᓂᔭᑉ ᐊᓄᑭᐧᐃᓂᒃ ᑫᐅᒋ ᒥᓂᐧᑕ ᐊᑭᓂ ᑲᑎᐯᑕᒧᐧᐊᒡ ᑫᐸᑲᒥᔥᑲᒧᐧᐊᒡ 

ᐧᐊᓯᑲᓂᔭᐱᑫᐧᐃᓂ

ᐅᓐᑌᕆᐅ ᐅᑭᒪᐧᐃᓐ ᐧᐊᓯᑲᓂᔭᑉ ᑲᐸᒥᓇᒃ ᐅᐧᐃᓐᑕᒪᑫᐧᐃᓐ

ᔑᒪᑲᓂᔑᐧᐃᑭᒪ ᐧᐃᓐ ᐅᑭᐸᑭᑎᓇᓐ ᐅᓇᒋᑲᓐ ᒋᒪᒋᑕᒪᑲᓂᒃ ᒍᓚᔾ ᑭᓯᔅ 20, 2016 ᐁᐧᐃᓐᒋᑫᒪᑲᒃ 
ᐁᐸᐸᔐᓐᑕᐧᑲᒃ ᐧᐊᓯᑲᓂᔭᐱᑫᐧᐃᓐ ᒋᓇᐱᑫᓂᑲᑌᒃ ᐅᑲᓯᓴᑲᐃᑲᓂᒃ ᑲᔦ ᒥᔅᑯᓴᑲᐃᑲᓂᒃ ᑲᔦ ᐅᑲᓯᓴᑲᐃᑲᓂᒃ 
ᒋᐅᒋ ᐊᓂᐧᑲᐱᑫᓂᑲᑌᑭᓐ ᒥᑕᔑᓂᑯᐧᑕᓱ ᐃᔥᑯᓂᑲᓇᓐ ᐃᐃᒪ ᒪᔭ ᑲᐅᒋ ᐊᓄᑭᒪᑲᒃ ᐅᓐᑌᕆᐅ ᐧᐊᓯᑲᓂᔭᑉ 
ᑕᐱᔥᑯ ᐧᐁᐧᐃᑉ ᒋᒪᑕᓄᑲᑌᑭᓐ. ᒥᑕᔥ ᐅᐅᐧᐁ ᑲᑭᐧᐃᓐᒋᑲᑌᒃ ᐁᔑᓭᓂᒃ OEB ᒋᑭᐧᐁ ᓇᑲᑕᐧᐊᐸᑕᒃ 
ᒧᔥᑭᓀᐱᐃᑲᓂ ᒋᐅᔑᒋᑲᑌᒃ ᐧᐊᓯᑲᓂᔭᐱᑫᐧᐃᓐ. ᑲᔦ OEB ᑭᐃᓇᑲᓂᐧᐃ ᒋᐅᑕᐱᓇᑭᓐ ᐊᓄᑭᐧᐃᓐ 
ᐁᐊᓐᑕᐧᐁᑕᐧᑲᒃ ᑲᑭᐧᐃᓐᒋᑲᑌᑭᓐ ᐃᓂ ᓂᓯᓐ ᑫᑯᓇᓐ. ᐧᐁᐧᐃᑉ ᒋᒪᑕᓄᑲᑌᒃ ᑭᑭᓇᐧᐊᒋᐱᐃᑲᓐ ᑕᐧᑲᓐ 
ᒋᐧᐊᐸᒋᑲᑌᒃ ᐃᔑᓂᑲᑌ ᐧᐁᐧᐃᑉ ᒋᒪᑕᓄᑲᑌᒃ ᐧᐊᓯᑲᓂᔭᐱᑫᐧᐃᓇᓐ OEB ᑲᐊᐸᒋᑐᒡ ᒪᒪᑲᑕᐱᑯᒃ ᐅᐅᒪ 
ᐃᓇᐱᓐ: https://www.oeb.ca/industry/policy-initiatives-and-consultations/priority-
transmission-projects#pickle.

OEB ᒪᐧᐊᒋᐃᐧᐁᐧᐃᓂᒃ ᑲᐧᐃᓐ ᐁᑕ ᐅᐅᒪ ᐊᓄᑭᐧᐃ ᐊᓐᑐᑕᒪᑫᐧᐃᓐ ᒋᔑᐊᓐᑕᐧᐁᑕᐧᑲᒃ 
ᒋᑕᔑᔕᐳᓂᑲᑌᒃ ᒋᐧᐸ ᐊᓄᑭᐧᐃᓐ ᒪᑕᓄᑲᑌᒃ. ᓇᔥᑫ ᐱᓇᒪ ᐊᓐᑕᐧᐁᑕᐧᑲᓐ ᐊᑭᐧᐃᑭᒪ ᒋᓇᓇᑲᒋᒋᑫᒡ 
ᑲᐧᐃᔑ ᐱᒪᐱᑫᒧᒋᑲᑌᒃ ᐧᐊᓯᑲᓂᔭᑉ ᑲᔦ ᐧᐃᔭᓯᑫᐧᐃᑭᒪ ᑕᐸᐸᒥᓯ. ᐧᐊᐊ OEB ᐃᓂ ᐁᑕ ᓂᓯᓐ 
ᑫᑯᓇᓐ ᑕᑕᔑᓐᑕᒪᑫ ᑲᐧᐃᓐ ᑕᔥ ᐧᐃᓐ ᑯᑕᑭᔭᓐ ᑫᑯᓇᓐ ᑕᐱᔥᑯ ᐊᑭᐧᐃ ᑫᑯᓇᓐ, ᐱᒪᑎᓯᐧᐃᓂᒃ 
ᐃᓀᑫ ᑫᒪ ᐧᐁᓀᓇᒃ ᑲᑎᐯᑕᒧᐧᐊᒡ ᐊᑭᓂ.

ᐧᐁᐧᐁᓂ ᓂᓯᑐᑕᓐ ᑲᔦ ᑫᑭᓐ ᐧᐃᓐᑕᓐ ᑲᐃᓀᑕᒪᓐ

ᐅᓐᒋᑕ ᐱᑯ ᐃᔑᓭ ᒋᑭᑫᓐᑕᒧᐃᑯᔭᓐ ᐧᐊᑌᓂᑲᓂᔭᑉ ᐊᓄᑭᐧᐃᓐ ᑲᐧᐃ ᐃᓇᓄᑭᒡ ᑲᔦ ᑫᑭᓐ ᐸᐸᒥᓯᓐ ᐅᐅᒪ 
ᑲᐧᐃᐱᒥ ᑕᔑᓐᒋᑲᓂᐧᐊᒃ. 

• ᓄᑯᒻ ᐃᓇᐱᓐ ᐧᐊᑌᓂᑲᓂᔭᑉ ᐊᓄᑭᐧᐃᓐ ᐅᒧᔥᑭᓀᐱᐃᓐ ᐃᐃᒪ OEB ᒪᒪᑲᑕᐱᑯᒃ.
• ᐅᔑᑐᓐ ᑭᑐᔑᐱᐃᑲᓐ, ᑕᑲᓇᐧᐊᐸᒋᑲᑌ ᒣᐧᑲ ᒪᒪᐧᐊᐱᓇᓂᐧᐊᒃ. 
• ᑲᑭᐃᔑ ᑲᐧᑫᐧᑌ OEB ᑫᑭᓐ ᒋᑭᑕᐧᑭᔭᓐ ᐃᐃᒪ ᒪᐧᐊᒋᐃᐧᐁᐧᐃᓂᒃ (ᑲᒪᐧᐃᓀᔥᑲᑫᒡ). ᐅᑯ ᑲᒪᐧᐃᓀᔥᑲᑫᐧᐊᒡ 

ᐅᑲ ᑲᐧᑫᒋᒪᐧᐊᓐ ᑫᑯᓇᓐ ᑫᓇᓇᐧᑫᑕᒧᐧᐊᒡ ᐧᐊᑌᓂᑲᓂᔭᑉ ᐊᓄᑭᐧᐃᓐ ᑲᐸᐸᒥᓯᐧᐊᒡ (ᑲᐧᑫᒋᒥᐧᐁᐧᐃᓇᓐ). 
ᐅᑯ ᑕᔥ ᐧᐃᒪᐧᐃᓀᔥᑲᑫᐧᐊᒡ, ᐊᓐᑕᐧᐁᓂᒪᐧᐊᒃ ᑫᒋᓇᒡ ᒋᐅᒋ ᐸᑭᑌᔥᑲᑯᐧᐊᒡ ᐊᓄᑭᐧᐃᓂ OEB 
ᑫᑭᓇᓇᑲᑕᐧᐁᑕᑭᐸᓐ. ᑭᔥᐱᓐ ᐧᐃᒪᐧᐃᓀᔥᑭᑫᔭᓐ, OEB ᐊᓐᑕᐧᐁᑕᒻ ᒋᐧᐊᐸᑕᒃ ᑭᒧᔥᑭᓀᐱᐃᑲᓐ ᒋᐧᐸ 
ᐅᐱᒪᐊᒧᐧᐃᑭᓯᔅ 9, 2018.

ᑫᔭᐱ ᑭᑫᓐᑕᓐ

ᑫᔭᐱ ᐧᐃᑭᑫᓐᑕᒪᓐ ᐅᐅᐧᐁ ᑕᔑᓐᒋᑫᐧᐃᓐ, ᓇᓇᑕᐧᐊᐸᑕᓐ ᑫᑐᑕᒪᓐ ᐧᐃᐅᔑᐱᐃᑫᔭᓐ ᑫᒪ ᐧᐃᒪᐧᐃᓀᔥᑭᑫᔭᓐ, ᑫᒪ 
ᐧᐃᐧᐊᐸᓐᑕᒪᓐ ᑲᐃᔑᐅᔑᐱᐃᑲᑌᑭᓐ ᐅᐅᐧᐁ ᑲᑕᔑᓐᑌᒃ, ᒥᐅᐧᐁ ᑫᑕᑯᐱᐊᒪᓐ ᐊᑭᑕᓱᓐ EB-2018-0190 ᐃᐃᒪ 
OEB ᒪᒪᑲᑕᐱᑯᒃ: www.oeb.ca/noticeltc. ᑲᓄᓂᑯᒃ ᑲᔦ ᑲᑕᓇᓄᑭᐧᐊᒡ ᐃᐃᒪ 1-877-632-2727 ᑫᑯᓐ 
ᐧᐃᑲᐧᑫᐧᑌᔭᓐ.

ᒋᒧᒋᐧᐊᐧᐃᓐᒋᑲᑌᒃ ᑫᒪ ᑲᐅᔑᐱᐃᑲᑌᒃ ᑲᐧᐃ ᑕᔑᓐᑌᒃ

ᓂᐧᔐᒃ ᑐᒋᑲᑌᒃ ᐅᐅᒪ OEB ᑭᑕᔑᓐᒋᑲᓂᐧᐊᒃ - ᑲᐧᐃᒧᒋᐧᐃᓐᒋᑲᑌᒃ ᑲᔦ ᑲᐅᔑᐱᐃᑲᑌᒃ. ᐧᐊᑌᓂᑲᓂᔭᑉ 
ᐊᓄᑭᐧᐃᓐ ᑭᒧᔥᑭᓀᐱᐃᑫ ᐅᔑᐱᐃᑫᐧᐃᓐ ᒋᐊᐸᒋᑐᒡ. OEB ᑕᔥ ᐅᓇᓇᑲᑕᐧᐁᑕᓐ ᑲᑭ ᐃᔑᑲᐧᑫᐧᑌᓂᒡ. ᑭᔥᐱᓐ 
ᐃᓀᑕᒪᓐ ᒋᑭᒧᒋ ᐧᐊᐧᐃᓐᒋᑲᓂᐧᐊᑭᐸᓐ ᐱᒋᐧᐃᓐ ᐅᔑᐱᐃᑫᐧᐃᓐ, ᐧᐁᑎ ᐃᔑᐅᔑᐱᐃᑫᓐ OEB ᐧᐁᑯᓀᓐ ᐅᓐᒋ ᒋᐧᐸ 
ᐅᐱᒪᐊᒧᐧᐃᑭᓯᔅ 9, 2018.

ᐊᔭᓐᐧᑲᒥᑲᓇᐧᐁᒋᑫᐧᐃᓐ

ᑭᔥᐱᓐ ᐧᐃᐱᐅᔑᐱᐃᑫᔭᓐ, ᑭᐧᐃᓱᐧᐃᓐ ᑲᔦ ᑭᑐᔑᐱᐃᑲᓐ ᑲᑭᐱᒋᓂᔕᐊᒪᐧᐊᐧᑕ OEB ᐅᑲᐃᔑᐊᑐᓇᐧᐊ 
ᐱᑯ ᐊᐧᐁᓀᓇᒃ ᒋᐧᐊᐸᑕᒧᐧᐊᒡ ᐃᐃᒪ OEB ᒪᒪᑲᑕᐱᑯᒃ. ᔕᑯᒡ ᑭ ᑭᑭᑐᐧᐃ ᐊᑭᑕᓱᓐ, ᑲᐃᔑᑲᐯᔑᔭᓐ 
ᑲᔦ ᑲᐃᔑᐱᐃᑲᑌᒃ ᐱᐧᐊᐱᑯᒃ ᑲᐅᒋ ᐅᔑᐱᐊᒪᑯᔭᓐ ᑕᑲᓯᐱᐃᑲᑌᐧᐊᓐ. ᑭᔥᐱᓐ ᐊᓄᑭᐧᐃᓐ ᐱᒥᐧᐃᑐᔭᓐ, 
ᑲᑭᓇ ᑭᑎᐸᒋᒧᐧᐃᓇᓐ ᑕᓇᑯᒋᑲᑌᐧᐊᓐ. ᑭᔥᐱᓐ ᐧᐃᒪᐧᐃᓀᔥᑭᑫᔭᓐ, ᑲᑭᓇ ᑭᑎᐸᒋᒧᐧᐃᓇᓐ ᑕᓇᑯᒋᑲᑌᐧᐊᓐ. 

ᐧᐊᑌᓂᑲᓂᔭᑉ ᐊᓄᑭᐧᐃᓐ ᐅᒧᔥᑭᓀᐱᐃᑲᓐ ᑭᐃᔑ ᐅᔑᐱᐃᑲᑌᓂ ᐸᑫᐱᐃᑲᓇᓐ 74, 78, 84, 92, 
97 ᑲᔦ 101 ᐅᓇᑯᓂᑲᓂᒃ.

ᐅᓐᑌᕆᐅ ᐅᑭᒪᐧᐃᓐ ᐧᐊᓯᑲᓂᔭᑉ ᑲᐸᒥᓇᒃ
P.O. Box 2319, 27th Floor
2300 Yonge Street, Toronto ON  M4P 1E4
ᑫᐃᔑᓂᔕᐊᒪᐧᐃᒡ: ᑲᐅᑭᒪᐧᐃᐧᐊᒡ ᐅᔑᐱᐃᑫᐧᐃᓂ
ᑫᐃᔑᐊᑌᑭᓐ: http://www.pes.ontarioenergyboard.ca/eservice
ᐱᐧᐊᐱᑯᒃ ᐅᔑᐱᐊᒪᑫᐧᐃᓂᒃ: boardsec@oeb.ca
ᐸᒃᔅ ᐊᑭᑕᓱᓐ: 416-440-7656

